
PREMIO NACIONAL ÁS MELLORES
 PRÁCTICAS EDUCATIVAS - CURSO 2003-04

 Financiado co premio do concurso da
Fundación Vodafone acadado no curso pa-
sado, reformulouse a acción inicial ao
xurdir a cuestión: que podo facer para axu-
dar ás persoas que sofren, ou sufriron,
acoso? como poso actuar para contribuír
a que se sintan mellor? como podo facer
valer a empatía e a solidaridade fronte a
outras condutas tóxicas?

A todas estas preguntass pretende, o gru-
po de alumnado colaborador, dar respos-
tas a través de podcast de radio monográ-
ficos sobre estes temas.

Resultan especialmente significativos os
datos acadados na fase de preavaliación,
dos que se desprende que ata un 22% do
alumnado sufriu algún tipo de acoso nal-

 TRES  TRES  TRES  TRES  TRES MATRÍCULAS DE HONRA NO BACHARELATOMATRÍCULAS DE HONRA NO BACHARELATOMATRÍCULAS DE HONRA NO BACHARELATOMATRÍCULAS DE HONRA NO BACHARELATOMATRÍCULAS DE HONRA NO BACHARELATO:::::     Alba Rouco Iglesias, Olga Cortiñas
Metín e Nerea Maseda acadaron senllas matrículas de honra no Bacharelato (Páx. 23)

- Publicación de Javier Mariño
- Spain Skills

-Entrevista: Paco Salgueiro
-Letras Galegas 2022

-Proxectos de mobilidade
-A memoria do son

-Álbum 90 aniversario (II)
-No bo camiño

-Acto de graduación
- A Escola de aprendices da

fábrica de Chavín
-Anécdotas e curiosidades

-Voz Natura LU/255
-Reunión de exalumnos

-Oferta educativa 2022/23

S U M A R I O

Mateo Rubal Fanego
campión nacional nos

Spain Skills

O certame celebrouse en
Madrid na semana do 21 ao
26 de marzo, onde acadou

o primeiro posto na
especialidade de Soldadura e
Caldeireiría  a nivel estatal.

(Páx. 3)

gún momento da etapa educativa,
principlamente na transición de pri-
maria a secundaria e centrándose este
comportamento en aspectos físicos,
de crenzas ou sexuais.

Ademais da radio escolar, o grupo
usou a prensa (Voz de Galicia, 31 de
marzo) e tamén, como é o caso, o
noso xornal escolar para visibilizar
este problema latente que ten espe-
cial importancia no colectivo LGTB.

Todo o esforzo de coordinación
racae sobre o responsable de convi-
vencia Fran Basanta, a encargada da
biblioteca Alicia Yáñez, ademais do
mentor externo, Lucas Requeijo.

O "Diario do Sarmiento" nace co obxectivo de loitar contra todas
as formas de acoso escolar, polo que os seus integrantes e

colaboradores o definen como un proxecto solidario e humanista

PROXECTO AMIGOPROXECTO AMIGO



EDITORIALEDITORIALEDITORIALEDITORIALEDITORIAL

Páxina 2 O Provisional 22 de xuño de 2022

Rematamos outro curso, e xa van dous, condi-
cionados pola situación sanitaria.

Diciamos, nesta mesma sección, ao remate do
primeiro trimestre que o feito de terse vacinado xa
naquel momento a maioría do profesorado e parte
do alumnado supoñía un motivo esperanzador e di-
ferenciador respecto ao vivido anteriormente, se ben
as medidas de protección seguían vixentes; tamén si-
nalabamos os cambios que no equipo directivo.

Xa no segundo terzo do curso, centrabamos a idea
da continuación das medidas sanitarias, na famo-
sa obra que se alongou máis da conta, ata finais
de marzo, e lembrando á comunidade educativa
que neste ano 2022 o noso centro fai 90 anos den-
de a súa creación como Escola Elemental do Tra-
ballo despois de existir anteriormente como Esco-
la de Obreiros de Viveiro. Tamén recordabamos a
mellora continua e os exercicios de autoavaliación
que supoñen as auditorías.

Xa no remate deste curso cambia a situación sa-
nitaria ao deixar de esixirse a máscara no interior
do centro; por certo, que é unha decisión que non
é ben vista por gran parte do profesorado e per-
soal non docente que continúan usándoa ao igual
que acontece con parte do alumnado. O que sen
dúbida trouxo esta medida é unha maior alegría e
perda de medo ao coronavirus pese a que o núme-
ro de infectados se incrementou notablemente.
Como consecuencia, tamén se foron incorporando,
pouco a pouco, as actividades complementarias e ex-
traescolares ás diferentes programacións dos depar-
tamentos (incluídos os proxectos de mobilidade),
que levaban case dous anos sen poder realizarse.

Rematamos tamén con moitos cambios normati-
vos en canto á avaliación e promoción do alumna-
do, e coa ilusión e o desexo de que o próximo cur-
so 2022/23 sexa mellor que este.

Boas vacacións de verán!

FALECEMENTOS

90
ANIVERSARIO

1932 - 2022

Javier é profesor de Matemáticas no noso cen-
tro, e presentará  en xullo a súa primeira novela da
man da editorial Círculo Rojo.

Ata o de agora, leva visitados 159 paises de todo
o mundo, quedándolle só 36 para lograr o seu sono
de viaxar por cada rincón do planeta. Precisamen-
te, nesas viaxes se inspira este traballo de ficción
e intriga que levará ao seu protagonista á viaxe
máis importante: el mesmo.

Javier Mariño Chao publica
"Las jarras del trotamundos"

O pasado 23 de marzo faleceu, no hospital de
Burela, Pedro  Álvarez Expósito aos 98 anos de
idade. Dende 1956 ata a súa xubilación, foi pro-
fesor de Formación do Espírito Nacional, Educa-
ción Física e nalgún momento Xefe de Estudos
do noso centro.

Tamén temos que lamentar a perda da exalum-
na Cristina López-Cerón Ugarte que faleceu,
con só 29 anos, na explosión acontecida o día 6
de maio nun hotel de La Habana (Cuba).

 Trasladámoslles as nosas condolencias aos seus
familiares e amigos.

Como sinalabamos na portada do número 79 publicado en decembro pasado, varios alumnos
do noso centro participaron en Santiago nos GaliciaSkills; nese certame resultaron gañadores
os que agora participaron en Madrid, na fase nacional, loitando contra os representantes das

outras comunidades autónomas do Estado e no que Mateo resultou gañador. Ademais do
premio e do recoñecemento acadados, este triunfo dálle acceso ás fases internacionais que,

debido á invasión de Ucraína,  neste momento están sen determinar.
*  *  *

Aproveitamos para lembrar que fai décadas saíron tamén do noso centro importantes
campións nas fases de concurso de centros de Formación Profesional como Manuel Pérez

Varela (Camilo de Xove), que acadou o segundo premio europeo en Glasgow en 1964.

Spain SkillsSpain Skills
Ademais do campión, Mateo Rubal Fanego, participaron Sergio Martínez

Pajón en Tecnoloxía do Automóbil e Adrián López Bahamonde en Control Industrial

Na fotografía, á entrada de
IFEMA, vemos á esquerda

a Luís Gesto Lois
(Vicedirector e titor de

Tecnoloxía do Automóbil);
logo está Mateo e o seu titor

Eliseo Iglesias Maseda;
Sergio Martínez Pajón;

Ramón Costeira profesor titor
de Adrián López , que está a

continuación.

O día 5 de marzo
celebrouse un acto de

recoñecemento no salón de
actos coa presenza de

autoridades educativas e
municipais.

5 de xuño
DÍA DO MEDIO

AMBIENTE

Establecido pola Asemblea Xeral das Nacións Unidas na
súa resolución do 15 de decembro de 1972; celébrase
dende 1973 o 5 de xuño de cada ano, data coa que se

deu inicio á Conferencia de Estocolmo (1972)

CONVERSA CON:

22 de xuño de 2022

Francisco Rodríguez Salgueiro
Paco Salqueiro, como é coñecido por todos, é
natural de Galdo (Viveiro) aínda que reside en
Burela dende fai moitos anos.

Foi alumno da EMI onde cursou o Pre-
aprendizaxe, Oficialía e Mestría Industrial
dende 1968 ata 1975.

Desenvolveu a súa carreira profesional nas
Pontes durante a construción da Térmica de
Endesa, e en San Cibrao, durante 43 anos na
Planta de Alúmina.

Na actualidade compaxina a súa vida de
xubilado coa divulgación cultural, con
traballos de tipo etnográfico sobre a súa
parroquia natal, Galdo, e tamén con outros
proxectos sobre Burela.

-Ante todo moitas grazas por
acceder a esta pequena conversa
para o noso xornal escolar O

Provisional.

Da túa etapa como exalumno do
noso centro, que lembranzas tes,
como era o desenvolvemento
académico nesa época?

Eu cheguei a Mestría sendo un
chaval de 12 anos; vir a Viveiro
dende Galdo xa era un acon-
tecemento por si solo. Víñamos en
bicicleta.

Nesa época respetábase moito
os profesores. Don Emilio
Casariego, Don Ángel Rodríguez,
Don Pablo Mateos... eran
referentes para todos nós. As
lembranzas que gardo con máis
cariño son de tipo deportivo e
festivo: a traída do facho no San
Xoán Bosco, así como o festival
da canción. Tamén recordo as
demostracións que facíamos o 1
de maio na praza de Pastor Díaz.

O profesor que máis me marcou
foi  Don Ángel, un auténtico
profesional que desfrutaba co seu
traballo e transmitiunos o seu
entusiasmo a todos nós.

-Consideras que a túa forma-
ción que tiña como referente o
plan de estudos do 1956 (pre-
aprendizaxe, oficialía e mestría)
era, en comparación coa actual,
máis ou menos adaptada ao
mundo laboral?

Realmente cando eu cheguei ás
Pontes sufrín un shock, porque en
Mestría, pa queimar un electrodo,
tiñas que pedirlle un vale a Don
Pablo Mateos, Xefe de taller, e
cando empecei na térmica había
electrodos tirados por tódalas
estruturas. Igual me pasou no
taller de Alúmina, porque eu
estaba acostumado aos tornos
Linde, nos que tiña que calcular
as rodas para facer unha rosca
.....e cando vexo que alí con

mover unhas palancas estaba xa
todo calculado..... xa che digo, un
shock! En definitiva, o material
que tiñamos na Mestría neses
tempos era moi obsoleto. Seguro
que na actualidade isto xa cambiou
para mellor e as máquinas, os
materiais e a súa dispoñibilidade
irán acordes cos tempos

-Hoxe en día a FP ten cambiado
moito, e agora preténdese
vinculala aínda máis á empresa;
non obstante, seguimos coa mesma
teima de considerala como un
itinerario de menor importancia
que o plenamente académico; que
opinas ao respecto?

É fundamental que o goberno
faga programas en colaboración
coas empresas para facer as
prácticas nelas. E sería, ao meu
modo de ver, máis motivador
para os rapaces que puideran
cobrar algo durante esa
formación. Os rapaces teñen que
percibir que o seu traballo ten valor
e é recoñecido coma algo útil.

-Como ten influído no teu
desenvolvemento profesional a
túa titulación?

A titulación foi importante
porque en varios postos nos que
estiven, esixían ser Mestres
Industriais ou similar, pero para
min foi tan importante a
formación en si, dado que tiven,
en bastantes casos, que pasar
probas específicas con outros
candidatos ao posto.

-Na Escola actual irromperon,
como non pode ser doutro xeito,
as TICs como ferramenta
pedagóxica de primeiro nivel pero
tamén  problemas importantes
derivados do seu uso como é o
uso do móbil; que pensas disto,
como podiamos facer ver aos
mozos a importancia das viven-
cias e experiencias reais fronte ao
mundo virtual?

Estas ferramentas chegaron
para quedarse, pero si que é
verdade que teñen que estar
dalgunha maneira reguladas. Eu
sufrín o uso excesivo do móbil
dalgúns operarios cando tiven
algún posto de responsabilidade.
De feito tiveron que prohibir o
móbil nalgunhas áreas dos
departamentos. Ben é verdade que

o uso do móbil está facilitando as
comunicacións en certa maneira,
pero non é menos certo que está
acabando coas tertulias, por
exemplo.Tamén é certo que
algunhas empresas danche un
portátil e un móbil e téñente as 24
horas traballando. Coido que é
importante e necesario  educar
dende moi nenos nas vantaxes e
tamén nos perigos que o móbil
pode traer, pra evitar as adiccións,
os acosos, etc. Por todo isto é
fundamental regular o seu uso.

-Sempre che gustou a
divulgación cultural e etnográfica
e tes varias publicacións escritas
(entre elas Galdo, o queda da
memoria); por que consideras que
é importante a transmisión dos
costumes e valores de antano?

Para min é algo fundamental.
Gústame recoller as historias dos
nosos maiores, porque son os que
manteñen viva esa forma de
transmisión oral das cousas que
pasaron, e porque cando estas
persoas falten é posible que se
perdan moitas historias con eles.
E eu coido que eses relatos tamén
son a nosa historia, e que merece
ser coñecida polas xeracións
vindeiras.

ENTREVISTAD@S
ANTERIORMENTE:

Andrés Gómez Tella,  Adrián Ben,
Gema Rena Monteserín, Anthía Suárez
Pernas, Ana Otero Rodríguez, Cristian
Vale Varela, David González Pigueiras,

Andreea Daniela Moisa, Sara Isabel Mén-
dez Toriza, Diana Fernández Gómez e
David Díaz Díaz, Andrés López Chao,

Lorena Piñón López, Yolanda Fdez. Ló-
pez, Susana Quintela Díaz,  Jessica Lash,
Catalina Rivera López, Ramón Martínez

Pego,  Helena Pérez Inés,  David e  Vale-
ria Fernández, Atilio Díaz Luaces, Alicia
Figueiras Icasuriaga, Narciso Pillo Gue-
rreiro, Uxío Rodríguez García, Patricia
Amigo Caruncho, Óscar Rolle Calvo,

Javier Mariño Chao,  Adrián Ben Mon-
tenegro, Juan A. Menéndez Rocha

Eric Rodríguez Wolpers, Manuel Mira
Martínez, Manuel Fernández López, Gon-
zalo Dablanca Blanco, Rebeca Bermudez

Ramudo, Ángel Rodríguez Vázquez,
Patricia Mariño Bouza, José Rodríguez

Costa, Pedro Álvarez Expósito,
Dolores Núñez Estévez, Francisco Basan-
ta Barro , Euloxio Xesús Rubert Méndez

-Finalmente, cóntanos en que
proxectos andas metido, ti que es
unha persoa tremendamente
proactiva e comprometida.

 Bueno, en maio deste ano por
fin puidemos ver en Galdo, na
feira das Maulas, o documental
que fixen sobor dos 300 anos da
súa legalización e que estreamos
case que sen público, por mor da
pandemia,  o ano pasado no
teatro Pastor Díaz. E agora, o
máis próximo é a estrea o día 31
de maio, no Auditorio da Casa de
Cultura de Burela, dun novo
documental "Burela: referentes do
lecer no século XX". Será dentro
do programa das festas patronais
de Burela 2022.
Despois estará
colgado no meu
canal de Youtube.

         -Redacción-

Paco de alumno, no festival da canción da EMI, na sala de  Verxeles, onde gañou
o certame  coa canción "Candilejas" acompañado do grupo "Os  Mejoranos" de Ferreira

 Xela Arias Castaño, 2021
Ricardo Carballo Calero, 2020
Antón Fraguas Fraguas, 2019

Mª Victoria Moreno Márquez, 2018
Carlos Casares Mouriño, 2017

Manuel María Fdez. Teixeiro, 2016
Xosé F. Filgueira Valverde, 2015

Xosé María Díaz Castro, 2014
Roberto Vidal Bolaño, 2013
Valentín Paz Andrade, 2012

Lois Pereiro, 2011
  Uxío Novoneyra, 2010

  Ramón Piñeiro López, 2009
  Xosé María Álvarez Blázquez, 2008

  María Mariño, 2007
  Manuel Lugrís, 2006

  Xesús Lorenzo Varela Vázquez, 2005
  Xaquín Lorenzo Fdez. "Xocas", 2004

  Antón Avilés Taramancos, 2003
  Frei Martín Sarmiento, 2002

  Eladio Rodríguez González, 2001
  Manuel Murguía, 2000

  Roberto Blanco Torres, 1999
  Martín Códax, Johan de Cangas e

  Mendinho, 1998
  Ánxel Fole Sánchez, 1997

  Xesús Ferro Couselo, 1996
  Rafael Dieste González, 1995

  Luis Seoane López, 1994
  Eduardo Blanco-Amor, 1993

  Fermín Bouza-Brey, 1992
  Álvaro Cunqueiro Mora, 1991

  Luis Pimentel, 1990
  Celso Emilio Ferreiro, 1989
  Ramón Otero Pedrayo, 1988

  Francisca Herrero Garrido, 1987
  Aquilino Iglesia Alvariño, 1986

  Antón Losada Diéguez, 1985
  Armando Cotarelo Valledor, 1984

  Manuel Leiras Pulpeiro, 1983
  Luis Amado Carballo, 1982

  Vicente Martínez Risco, 1981
  Alfonso X "O Sabio", 1980

  Manuel Antonio Pérez, 1979
  Antonio López Ferreiro, 1978

  Antón Vilar Ponte, 1977
  Ramón Cabanillas Enríquez, 1976
  Xoán Manuel Pintos Villar, 1975

  Xoán Vicente Viqueira Cortón, 1974
  Manuel Lago González, 1973
  Valentín Lamas Carvajal, 1972
  Gonzalo López Abente, 1971

  Marcial Valladares Núñez, 1970
  Antonio Noriega Varela, 1969

  Florentino López Cuevillas, 1968
  Manuel Curros Enríquez, 1967

  Francisco Añón Paz, 1966
  Eduardo Pondal, 1965

 Alfonso Daniel R. Castelao, 1964
  Rosalía de Castro, 1963

PERSOEIROS AOS QUE
SE LLES TEN

ADICADO O DÍA DAS
LETRAS GALEGAS

HORIZONTAIS:
1) Nome dun río galego que empregou como pseudónimo

5) Nome da montaña máis alta de Galicia
7) País a onde se exiliou

                                                                         (solución na páxina 23)

FLORENCIO
DELGADO

GURRIARÁN
VERTICAIS:

2) Nome do
barco no que

escapou da guerra
cara a América

3) Título do seu
primeiro libro

4) Revista da que
foi fundador

6) Aldea na que
naceu o noso

personaxe

1

6

4

3

2

7

5

ENCRUCILLADO:

VISITAS
Montse Fajardo visitounos o

18 de marzo; é a autora de Invisi-
bles, que narra a desgarradora his-
toria de oito mulleres galegas que
sufriron violencia de xénero.

Ledicia Costas estivo con nós
o mércores, 23 de  abril, nun acto
organizado por Luz Sierra do
Departamento de Lingua Gale-
ga e Literatura  xunto co equipo
de  Dinamización coa colabora-
ción de Edicións Xerais de Ga-
licia.

Durante a mañá a escritora fa-
loulle ao alumando alumnado de
2º, 3º e 4º ESO de O Corazón
de Xúpiter, Unha estela no ven-
to e Golpes de Luz.

 Arantza Portabales,  autora
entre outras obras d´A vida se-
creta de Úrsula Bas e Sobrevi-
vindo,   estivo co noso alumna-
do de  4º de ESO e 1º de Bacha-
relato o día 20 de maio.

Domingo Villar, veu o 22 de
abril falarnos das súas obras e
do proceso creativo dende os
seus inicios na escrita.

A súa obra máis recoñecida, A
praia dos afogados, xa foi tra-
ducida a máis de nove idiomas.

Tristemente recibimos a nova
do seu falecemento o 18 de maio.

 Nee Barros Fernández, para
presentaros Identidade, "A nor-
malidade do non-común" unha
obra de teatro que fala da liber-
dade, da necesidade de ser...

O alumnado da ESO traballou en
varias U.D. sobre a figura do
homenaxeado nas Letras Galegas
deste ano 2022.

Dentro do programa ERASMUS+
que coordina no noso centro Celso
Pérez Guerreiro, realizaron a FCT
en Cork (Irlanda), Francisco Botel-
ho e Pelayo Insua do Ciclo Medio
de Soldadura; tamén a realizou Mi-
chael Steven Salazar Peláez do Grao
Medio de Instalacións Electrotécni-
cas e Automáticas, neste caso en Hel-
sinki; pola súa banda, Alazne Fdez.
López, Inés Rocha Lagares e Jos-
meiri García Peña realizaron un
mes de estadía en Lisboa.

 No referente ao profesorado, Ana Be-
lén Martínez Cerdeiras que coordina a
FCT e Julio Grandío de Administrativo
levaron a cabo un job shadowing en Fin-
landia; o propio coordinador, xunto con
Amelia Huzúm de Inglés, viaxaron nun
intercambio acompañados de catro alum-
nas de 4º de ESO-B, Diana Goás, Karen
Riguera, Sara Gil e Naia Fernandez,
neste caso á República Checa.

Finalmente, Ramón Martínez Pego,
participou noutro proxecto xunto co pro-
fesorado da asociación APAGA en Zagreb.

23 de abril
DÍA DO LIBRO

SOLICITUDE DE
PRAZA PARA

CURSAR CICLOS
FORMATIVOS:

DO 23 DE XUÑO ÁS
9 HORAS ATA O 5
DE XULLO ÁS 13

HORAS

Despedida de

Primitivo Marcos Ferreiro

O 31 de marzo, despedimos cun xantar no Hotel As Sirenas o
noso compañeiro Primitivo por mor da súa xubilación.

Na fotografía vémolo de pé, o terceiro pola dereita. Moita sorte!

Xián Por Valentín  A. Blasich  (1º ESO)

EXPOTAKU
CORUÑA

O alumnado do "club de lectura
manga" de 1º e 2º de ESO asistiron,
o pasado 20 de maio, ao salón anual
que sobre esta cultura se celebra na
cidade da Coruña.

Na viaxe, estiveron acompañados
polas profesoras Alicia Teijeiro Ló-
pez e Marta Muíña Rodríguez.

CHARLA DE ALEX
GONZÁLEZ

O 31 de maio estivo con nós o exa-
lumno de Electricidade Alex Gonzá-
lez para contarnos as súas vivencias
despois de sufrir unha paraplexia de-
rivada dun accidente de tráfico.

Ademáis falou dos seus logros no
deporte adaptado do que é campión
galego de U-45 (ciclismo adaptado).

A MEMORIAA MEMORIAA MEMORIAA MEMORIAA MEMORIA
 DO son DO son DO son DO son DO son

O obradoiro-Escola de ins-
trumentos musicais galegos,
dependente da Diputación de
Lugo e creada no ano 1951,
iniciou o camiño na recupe-
ración e construción de ins-
trumentos de música tradi-
cionais entre os que destaca,
a zanfona. Nesa acción des-
tacan centros documentais

como o Pórtico da Gloria e
ou o pazo de Xelmírez. Ta-
mén, grazas a estes traballos
contamos coa maior colec-
ción en Europa de réplicas
de instrumentos musicais me-
dievais que nos presentaron a
través da exposición "A Me-
moria do son", destinada a
contribuír nos avances e co-
ñecementos da sonoridade
instrumental e vocal desa
época.

A exposición que tivemos a

sorte de ver no noso centro,
representa un medio excep-
cional para interactuar co
son, recreando microespazos
nos que desvelar documen-
tos históricos, iconográficos
e literarios destinados ao
pracer da vista, do oído, un
espazo para tocar, escoitar e
entender o contexto no que
foron creados co fin de que a
visita fose o máis atractiva e
enriquecedora, sobre todo
para o alumnado.

A nivel pedagóxico, permi-
teiunos traballar diferentes

competencias, desenvolven-
do, á vez, sentimentos de
pertenza e tentando espertar
no alumnado o pequeno in-
vestigador que levamos den-
tro. É accesible a todo tipo
de públicos: non especialista,
universitario, músicos, mes-
tres artesáns ou investigado-
res e ofrécenos a posibilida-
de de contemplar unha am-
pla representación dos ins-
trumentos musicais máis po-
pulares en Europa, dende os
albores do século XII ata
finais do século XIII.

Como diciamos, nós tive-
mos a sorte de contar con
esta magnífica representa-
ción no recibidor do eficicio
antigo dende mediados de
marzo ata o 25 de abril gra-

zas á insistente xestión da
nosa profesora María Ron
Cancio que se encargou ta-
mén da loxística.

Neste tempo, ademais das
visitas dos colexios da zona
educativa que realizaron o
camiño do mar dende Celei-
ro acreditándolles á chegada
ao centro a etapa como se
fose a chegada ao Obradori-
ro;  tivemos charlas, proxec-
cións de documentais, reci-
tais e, xa no acto de clausura
celebrado ese mesmo día 25
de abril no salón de actos,
participaron alumnos de mú-
sica do noso centro que in-
terpretaron unha Cantiga de
Santa María coa oportunida-
de única de empregar o sal-
terio da propia exposición;
tamén destacou a  participa-

ción de Victor Rolle, que
recitou unha cantiga de amor
musicalizada do cancionero
de Afonso Páez; a do profe-
sor de Lingua Calega, Pepe
Casariego, recitando outra
cantiga de Pero Meogo, e a
da mandolinista Altagracia
Dovale que musicou Canzo-
netta galega.

Todo un éxito que
agradecemos ao profesorado
e   persoal implicados na
actividade.

Parabéns!

 90 A   MS21     220132

ÁLBUM 90 ANIVERSARIOÁLBUM 90 ANIVERSARIOÁLBUM 90 ANIVERSARIOÁLBUM 90 ANIVERSARIOÁLBUM 90 ANIVERSARIOÁLBUM 90 ANIVERSARIO
Como diciamos no número anterior, nos tres números do Provisional que

publicaremos ao longo do 2022, incluiremos en cada un deles dúas
páxinas de fotos do álbum do centro como homenaxe aos profesores,

alumnos e persoal non docente que aparecen nas fotografías e que xa
non están con nós. O noso recordo, agarimo e consideración!

Gañando o xubileo. Ano 1966.
   Co estandarte está Manuel Pérez

Varela e, no centro Juan Carlos Neira
Broch e, á esquerda nun primeiro plano,
Francisco Solla Díaz (Pacucho) e José

Mª Leal López.

Profesores e alumnos do último ano na
Escola Elemental do Traballo de Viveiro

(Claustros de S. Francisco)
30 de xaneiro de 1963

Aspecto do comedor escolar, servizo do que
son beneficiarios os alumnos de ESO de

Ourol e Vicedo (1998)
A empresa adxudicataria era, naquel momen-

to, San Román do Val, SL xestionada por
Alfredo Almoina Álvarez

Final do torneo de xadrez do curso 2000-01. A final xogouse cun xadrez
xigante que fora tallado polo Mestre da Madeira, Juan Luís Otero  Fernández,

xa falecido. Co altofalante está Jorge Santamariña García, Xefe de Estudos
naquel momento e coordinador do torneo.

Inauguración das novas instalacións do ciclo de Carrocería.
16 de decembro1998. Ese mesmo día inaugurouse o edificio vermello coa
presenza do Presidente da Xunta de Galicia e do Conselleiro de Educación

Alumnos e profesores concentrados no patio para
conmemorar o Día da Paz.

30 de xaneiro de 2003

NO BO CAMIÑO . . . . . . . . . . . . . . . . .

Na súa visita a Sarria,
o noso alumnado des-
frutou dun percorrido

sostible na ruta das
aceñas acompañados

polos profesores de
Educación Física.

O desenvolvemento dun proxecto colaborativo, que nace dende as respectivas experiencias de integración das bicis no currículo da
Educación Física, o alumnado do IES Xograr Afonso Gómez de Sarria e o do noso centro, puideron participar en diferentes activida-

des relacionadas co Camiño e tamén no uso da radio como medio de comunicacións desas experiencias.

Mentres, na súa viaxe a Vivei-
ro, o alumnado do Afonso Xo-
grar coñeceu o funcionamento da
nosa radio e da biblioteca e logo
participou nunha ruta ata a punta
do Fuciño do Porco (O Vicedo).

- O IES XOGRAR AFONSO
PARTICIPA ACTUALMENTE NO
PROGRAMA RADIO E ACTIVIDADE
CON BICIS DA DGT DE
SONIA CANTALAPIEDRA

-NO MARÍA SARMIENTO TEMOS
OUTRO DE DOAZÓNS E RECUPE-
RACIÓN DE BICIS USADAS; TAMÉN
EXISTE UN PLAN DE COLABORA-
CIÓN DENDE AS BIBLIOTECAS
COORDINADO POR ALICIA (MS)
E LOIS (XA).

www.edu.xunta.es/centros/iesmariasarmiento/

A Escola de Aprendices da Fábrica de Chavín
- exemplo de formación dual -

Nestes momentos nos que a FP toma impulso a raíz da
publicación da nova Lei que prevé que toda a etapa sexa
dual a partir deste mes de xuño de 2022, vénnos á me-
moria a Escola de Aprendices da Fábrica de Barro-Cha-
vín; desa experiencia temos charlado en moitas ocasións
con Ángel Rodríguez Vázquez que comezou precisamente
de aprendiz  de delineante nesa fábrica e acabou sendo
responsable e director técnico, ademais de profesor e di-
rector do noso centro (*).

Situámonos no ano 1946, anos despois de que entrara
na fábrica Ángel e nun periodo que aínda podemos cua-
lificar de expansión trala morte de D. José Barro (**)
acontecida o 14 de xaneiro de 1943, sendo enxeñeiro
xefe  Antonio Serra. Este último promoveu a creación
dunha Escola na propia fábrica para dar formación aos
rapaces que estaban xa dentro do cadro de persoal (e
tamén acolleu a algúns alleos á empresa) cun claro obxec-
tivo de formación no ámbito técnico.

O proxecto foi asumido por el mesmo, coa axuda de
Ángel e algún operario máis que contaban con certa cuali-
ficación. As clases desenvolvíanse dentro do horario la-
boral e, como dixemos, inicialmente eran para todo o
persoal, incluso para os que xa posuían a categoría de
oficiais. Posteriormente a idea evolucionou e estendeuse
á selección de aprendices con  aspirantes  que tiñan sobre
os 13 anos de idade, normalmente fillos dos propios tra-
balladores da fábrica.

Impartíase cultura xeral, xeografía e gramática, mate-

máticas e física aplicadas, debuxo e tecnoloxía.
A Escola chegou a ter 42 aprendices matriculados; Se-

rra consideraba que esa preparación mínima lle permiti-
ría á empresa ter operarios cualificados nun prazo breve
de tempo, se ben as disposicións laborais exixían ata ca-
tro anos de aprendizaxe para o paso a oficialía.

Certamente ese obxectivo cumpriuse sobradamente dado
que os operarios de Chavín foron moi cotizados e valo-
rados por empresas coma Barreiros, Endesa, Bazán, Asta-
no ou xa máis adiante no tempo, Alúmina-Aluminio.

Noutro momento, cando Angel asumiu funcións direc-
tivas de máis responsabilidade, delegaba nos  obreiros
máis cualificados as tarefas de formación. Así funcionou
esa gran Escola exemplo de FP dual, partindo da respon-
sabilidade empresarial e primando a competencia fronte
á titulación. No ano 1958,  Francisco Vazquez Ramudo
(Alcalde e Director do noso centro naquel momento) cha-
mou a Ángel Rodríguez para impartir Tecnoloxía Xeral
no noso centro (lembremos que a Lei do 56 regulaba a
estrutura de Oficialía e Mestría); como consecuencia,
pechouse a Escola da Fábrica de Chavín e iniciouse a
etapa de FP na Escola de Mestría Industrial.

(*) ver páx. 4 do nº 46 deste xornal, publicado o 22 de dec. de 2009
"Ángel Rodríguez, de aprendiz a profesor"
(**) ver páx. 9 do nº 33, publicado o 27 de xuño de 2005 "A industria
de Barro-Chavín da man de D, José Barro González"

Día das Artes Galegas 2022

LaxeiroLaxeiroLaxeiroLaxeiroLaxeiroLaxeiro
O 1 de abril  a Academia de Belas Artes conmemora o Día das Artes Galegas en recordo do
momento no que o Mestre Mateo deu por rematado o Pórtico da Gloria.
Este ano está adicado a José Otero Abeledo (Lalín, 1908 - Vigo, 1996)

 O ALUMADO DOS CICLOS DE ADMINISTRACIÓN
VISITOU O PARLAMENTO DE GALICIA

A viaxe a Santiago realizouse o 7 de abril e na mesma participaron
alumnos do Ciclo Medio e Superior de Administrativo xunto cos profe-
sores do Departamento Ramón Cajoto, Mª Antonia Loureiro e Ana Val.
Despois de visitar o edificio e asistir á sesión do pleno que se estaba
celebrando, foron recibidos polos deputados mariñáns: Elena Candia,
José Manuel Balseiro, Daniel Vega, Daniel Castro e Patricia Otero, que
atenderon amablemente ás preguntas do alumnado.

FOLGA
O 24 de marzo parte do noso alum-

nado, particularmente de ciclos for-
mativos e dos bacharelatos, secunda-
ron unha folga a favor das reivindi-
cacións dos transportistas ou o non á
guerra de Ucraína

NÚMEROS ANTERIORES
O Provisional

Podes consultar os números
anteriores no enderezo web do
IES María Sarmiento, apartado

REVISTA ESCOLAR

CORRECCIÓN DE ERROS
Na páxina 11 do número anterios fa-
ciamos unha reseña sobre o 25 ani-
versario do CEIP Santa Rita; na mes-
ma poñiamos 1195-2020 en vez de
1995-2020.

OBRADOIRO
O alumnado de 3º de ESO, acom-

pañados polos profesores Pepe Ca-
sariego, María Ron e Gema Rena,
tiveron a ocasión de asistir no teatro
Pastor Díaz de Viveiro a un obrado-
iro de regueifas impartido por Luis
"O Caruncho" e Pinto D´Herbón a
finais de maio.

DOAZÓN DE
SANGUE

1181 doazons, en 27 anos 10
doazóns o día 28 de abril, 3

delas de novos doadores

ACTIVIDADE NO  31 MAIO

Como peche das
celebracións no mes

das Letras Galegas
deste ano 2022, tivo

lugar unha actividade
colaborativa no patio
na que os alumnos e

alumnas participantes
leron e interpretaron

algunhas pezas do
cancioneiro galego.

Tamén contamos coa
presenza do grupo de

gaitas de adultos
“Amigos do folk” do
Conservatorio Profe-
sional de Música de

Viveiro.

- Graduación -
A finais de maio, o alumnado de 2º de Bacharelato celebrou o final dos seus estudos no noso

instituto cun acto e xantar no restaurante louzau de Area; tamén asistiron a
Directora e o profesorado que imparte docencia nese nivel educativo

fai 10 anos

fai 15 anos

fai 20 anos

fai 5 anos

fai 25 anos
Nº 9, publicado o 20-06-1997

SUMARIO: Inaugurado o novo pavillón polideportivo,
Xubilación: Enrique Pérez García, Correspondencia oficial,
Conferencia: Xosé de Cora Paradela, Anxel Fole, Paradoja

de los engranajes de cremallera, Top Secret, I Xornadas
Informativas e de Orientación, Deportes, Aprobado o
Regulamento Orgánico dos centros de Secundaria

Nº 39, publicación: 22-06-07
SUMARIO: Presentado o libro conmemorativo do 75 aniver-
sario,  Excursión de 4º de ESO, O pan de trigo (I), Álbum 75
aniversario, Citroën 2CV, Foguetes de sete estalos, Festas de

aniversario, Javier Vargas, Visita a Sotavento,  A Biblioteca
escolar, SUPLEMENTO Nº 5: listaxe de todo o persoal ao

longo dos 75 anos

Nº 63, publicación: 23-06-2017
SUMARIO: Os alumnos de 4º de ESO viaxaron a Londres,
Entrevista a Jessica Lash, II Congreso de Innovación,

As palabras máxicas, Encontro Interxeracional, Correlínguas
2017, Nivel xeral de alerta e atención selectiva, Campionato
junior de  baloncesto feminino, O paseo fluvial do río Landro,

Oferta educativa para o vindeiro curso,
Matrículas de honra no Bacharelato

O
 P

ro
vi

si
on

al
22 de xuño de 2022

Nº 53, 22-06-20012
SUMARIO: Actividades complementrarias, Xubilación: Loly
Núñez Estévez, Datos meteorolóxicos, Entrevista a: Adrián

Ben Montenegro, Álbum do intercambio, La triste foto de una
sonrisa, Finalistas do Reto ALCOA, Novo Plan Estratéxico

2012-16, ous poetas para un tempo de crise, Breve historia
sobre as orixes de Viveiro, A carón do blues: Lead Belly,

Planificación de estudos 2012-13

Nº 24, publicación: 21-06-2002
SUMARIO: Un trimestre cheo de actividades, Un viaje a

Lannion, Subproceso de Orientación , Comisión Pedagóxi-
ca, Castros das Terras de Viveiro, Voz Natura, Proxecto

ARION, O vello muiñeiro (3ª parte), VI Xornadas Informati-
vas, Orzamentos do 2002, A carón do blues: J.Lee Hooker,

Aula Mentor, Alma de samurai, A formación continua

Ventá aberta aos libros
X. Cabana

SUBNORMAL
Subnormal é a historia do acoso escolar que sufriu quen
logo se convertiría no coñecido xogador de baloncesto Iñaki
Zubizarreta. Aquel adolescente tranquilo e mangallón vai ser
a vítima dun grupo de covardes indesexables: primeiro foron
os  insultos e humillacións, despois viñeron as malleiras.
Trátase dunha historia crúa, pero que era preciso relatar, e
dese labor de convertela en novela gráfica encargáronse
Fernando Llor, que realizou o guión, e Miguel Porto, autor
dos debuxos. Ademais, a versión en galego, acabada de
aparecer e que xa podedes atopar na biblioteca do noso centro,
vén acompañada de sorpresas, entre elas ofrece unha portada
exclusiva realizada tamén polo vigués Miguel Porto. Como
dixo o artista musical Tommy Tran, «Un dos maiores  actos de
covardía é tratar tan mal alguén que o faga pensar no suicidio».

ANTOLOXÍA POÉTICA
Entre as numerosas publicacións ao
redor da vida e da obra de Florencio
Delgado Gurriarán, o autor
homenaxeado das Letras Galegas
deste 2022,  aparece esta escolma
que nos ofrece unha mostra do máis
significativo da súa obra poética,
ordenada cronoloxicamente a partir
dos seus libros, desde os cánticos
iniciais que tiñan como eixe a súa

Valdeorras nativa ata a poesía comprometida, satírica e de
loita realizada no exilio, onde plasma a súa ideoloxía galeguista
e antifranquista.

DO FRANCÉS AO GALEGO
Non todo ía ser mao, así que para
compensar un algo este 2022 tamén
nos trouxo dúas boas novelas
vertidas do francés ao galego: A
educación sentimental (1869) de
Gustave Flaubert e mais Thérèse
Desqueyroux (1927) de François
Mauriac. Ambas teñen en común a
aposta dos seus autores pola
innovación: Flaubert, para amosar

un retrato da súa xeración, despraza a trama a prol da
descrición, introduce un narrador impersoal e emprega
recursos novidosos como o contrapunto, o estilo indirecto
libre, as elipses e mais as rupturas temporais, mentres que

Mauriac, premio Nobel de literatura de 1952, incorpora o
monólogo interior para amosarnos a situación problemática
da muller a comezos do século XX, o seu illamento e castigo
cando se atrevía a romper coas convencións na procura da
súa felicidade. Unha recomendación: se non sodes grandes
lectores e lectoras, comezade pola primeira e deixade a
segunda, moito máis complexa, para cando vos sintades con
ganas de facer fronte ao desafío que propón.

A FÁBRICA DE CRETINOS
DIXITAIS
O libro do francés Michel Desmurget
publicouse en Francia en 2019 e dous
anos despois lanzáronse as versións
en portugués, da editora
Contrapunto, e a castelá, de
Península.  Aínda non existe unha
en galego, o que non deixa de ser
unha mágoa, por ser unha obra máis
ca imprescindible para romper coa

ditadura do discurso único que presenta os novos medios
como a gran panacea da nosa época, implantado tamén en
Galicia. Demurget, doutor en Neurociencias e director no
Instituto Nacional de Saúde francés, sentiuse fai uns anos
como «unha mosca a atacar un elefante», pois comezou a
divulgar os perigos do descontrol no uso das pantallas,
especialmente dos smartphones e videoxogos. Nin o autor
nin o libro que vos recomendamos son tecnofóbicos, deixa
claro que as novas ferramentas tecnolóxicas nin son boas nin
más, todo depende de como se empreguen; non obstante,
pretende informar os lectores sobre as conclusións científicas
existentes que dun xeito abrumador confirman que o excesivo
tempo que a xente nova dedica aos novos medios vai
prexudicar seriamente o desenvolvemento intelectual,
emocional e a saúde das novas xeracións.

BOTANDO UNHA OLLADA AO
CATÁLOGO DE AIRA EDITORIAL
Unha das editoriais galegas máis
novas é Aira Editorial, xurdida no
2017, e que aposta pola imaxinación,
por crear belezas de papel, ou sexa,
por publicar libros bonitos,
interesantes, que namoren dende a
capa ata a derradeira liña. Se botamos
unha ollada ao seu catálogo,
acharemos entre a narrativa O nome

da rosa e mais As vidas imaxinarias; na poesía sobresae a
Poesía completa anotada do grego Kavafis, acabada de saír
neste 2022; na banda deseñada namoraredes coa novela
gráfica As ruínas de Lisboa de Esteban Souto, que combina a
ilustración e a palabra para narrarnos unha fermosa historia
de amor co fascinante escenario da capital portuguesa.

ALGUNHAS ANÉCDOTAS E FEITOS CURIOSOS
QUE VIVÍN NO NOSO CENTRO

               José María Leal López

 SENDO ALUMNO

-Sentándonos segundo as notas nu-
méricas: diante os aprobados, detrás
os suspensos.

Cursaba eu oficialía industrial. Un
día apareceu un profesor novo de Ma-
temáticas, alto, con lentes, pelo negro,
creo que con bigote, xa non estou se-
guro, e ben traxeado con garavata é
un maletín; impoñía moito velo, ade-
mais era moi serio; nós alí todos sen-
tados, caladiños esperando a que fala-
se; presentouse,  dixo que cando nos
dirixiramos a el o fixéeramos coma
señor Macazaga (Ángel González Ma-
cazaga); explicounos a importancia que
tiña a materia na sociedade, tamén
como se ía levar o curso, libro, exer-
cicios, exames, avaliacións, recupera-
cións, comportamento, etc., resaltan-
do que as Matemáticas  había que do-
minalas facendo moitos exercicios e
que na clase situaríanse  nos pupitres
da parte de diante só os alumnos apro-
bados e nos da parte de atrás situa-

ríanse os suspensos, e que o facía para
motivarnos xa que logo se podía pa-
sar duns postos a outros aprobando ou
suspendendo. Deseguido xa nos  fixo
un exame tipo test para saber o nivel
que tiñamos e irnos colocando pola
orde descrita, claro colleunos a todos
sen preparar nada xa que era o co-
menzo do curso e  houbo moitos máis
suspensos que aprobados, e así foinos
colocando segundo a nota; por certo,
eu pasei ao banco dos suspensos.

O Sr. Macazaga foi un dos profeso-
res máis esixente e duro que tiven na
Mestría.

-Viaxe á Coruña con sorpresa.

 Outra vivencia, creo que facendo a
preaprendizaxe, foi  a da excursión
cultural para visitar a cidade da Co-
ruña. Eu, como a maioría dos com-
pañeiros, nunca estivera nesa capital
polo que resultou unha experiencia
marabillosa: a Torre de Hércules,  a
Praza de Maria Pita, o Museo de Be-

las Artes, a Igrexa de Santiago, o Cas-
telo de San Antón, ..., logo fomos co-
mer de  picnic ao parque.  Á tarde,
cando xa pensáabamos que iriamos a
pasear pola rúa Real e volver para Vi-
veiro, vén D. Pedro e díxonos que xes-
tionara cos directivos do Deportivo
para que o puideramos ir ver, invita-
dos, ao Estadio de Riazor (daquela es-
taba en primeira división e xogaba
contra o Córdoba);  que alegría! alá
fomos todos contentos; situáronnos
nas primeiras filas, foi impresionante
ver aquel partido de fútbol cun esta-
dio cheo de xente nun ambiente es-
pectacular,  sen dúbida uha experien-
cia inolvidable (ata creo que o resul-
tado fora un empate).

-Reivindicándonos.

Tamén  lembro que cando estaba nun
dos últimos cursos de oficialía indus-
trial, creo que era en terceiro (des-
pois tíiñamos que facer a reválida),
andabamos todos moi ocupados e pre-
ocupados por aprobar todo.

Un centro tan emblemático e
histórico como é o "María
Sarmiento", que conmemora
este ano o seu 90 aniversario
está cheo de anécdotas e vi-
vencias que configuran a súa
identidade e razón de ser; eu
podo contar algunha delas
pero é seguro que cada persoa
que formou parte deste perco-
rrido como alumno, profesor
ou persoal non docente tería
moitas máis que contar...

Parabéns a todos os que
conforman esta realidade!

Misa na capela do centro coa presenza de autoridades civís e militares (31 xaneiro de 1968)

As clases desenvolvíanse a un ritmo
moi alto para poder dar toda a pro-
gramación e aprobar a reválida, pero
nalgunhas materias unha semana an-
tes dos exames xa se rematara, e para
adiantar empezouse a dar contidos da
seguinte avaliación;  nosoutros non
estáabamos de acordo xa que necesi-
táabamos ese tempo para repasar e
aclarar tódalas dúbidas e ir mellor pre-
parados aos exames polo que decidi-
mos pedir eses días; ao no consegui-
lo, decidimos non ir á clase, perma-
necendo sentados nas escaleiras que
suoben dos patios ata onde se atopaba
a capela do centro. Deseguido, apare-
ceu  o Xefe de Estudos para comuni-
carnos a obriga de asistencia; nós ex-
puxémolle  a nosa posición; xa pola
tarde tivemos unha reunión co Direc-
tor e o  mesmo Xefe de Estudos,  que
nos comunicaron unha falta colectiva
grave que se ía comunicar nunha carta
aos nosos pais... Na  casa houbo una
boa reprimenda pero non tivo ningun-
ha consecuencia académica e seguimos
dando as clases con toda a normalida-
de, repasando tódalas dúbidas do tri-
mestre como pedíiramos e era xusto.

 -Opción relixiosa.

 Outro recordo que teño daqueles
tempos  é  de cando empezamos en
primeiro de preaprendizaxe; como
eramos uns cen alumnos (non había
alumnas), as clases eran multitudina-
rias, sentabamos en bancos corridos
traídos da antiga Escola do Convento
de San Francisco,  e xeralmente eran
na aula grande que había na primeira
planta do que é agora o edificio anti-
go, entón a maioría das materias dá-
banse alí, e ocorriu que cando chega-
mos á clase de Relixión Católica que
impartía D. Amado, despois de pasar
lista, comezou explicándonos os con-
tidos relixiosos que íamos dar ao lon-
go do curso, o libro que iamos usar e
como se ía desenvolver a clase; o cer-
to é que o reverendo tamén impoñía
moito respecto polo que  a clase  se

desenvolvía en silencio. Entón un
alumno situado nas filas de atrás le-
vantou a man pedindo permiso para
falar; deseguido argumentou  que non
tiña nada en contra da Relixión Cató-
lica,  pero que a súa relixión era a de
Mahoma, todos quedamos asombra-
dos mirando para el xa que nunca tal
oíiramos; D.  Amado permanecía de
pé, calado,  pensativo e logo pregun-
toulle se o que deicía era unha broma
ou non; seriamente díxolle que non,
logo mandouno sentar, e ó acabar a
clase baixou con el á Xefactura de es-
tudos.  Dende  aquela o alumno en
cuestión sentábase ao final da clase,
nunha esquina, coa obriga de ter que
levar e ler un libro da biblioteca elixi-
do por el; alternativa á Relixión!

SENDO  PROFESOR

 -Encerrados no centro

Lembro que impartía Debuxo Téc-
nico no Bacharelato de adultos e que
era un venres de  inverno; nas últimas
horas por mor de que a maioria do
alumnado traballaba adoitaban chegar
tarde e xa non se podía aprazar máis
o exame xa que o luns empezaban as
avaliacións;  decidimos facelo na cla-
se de plástica da planta baixa por co-
modidade pero non avisamos a nin-
guén e  pensando que se darían conta
de que estáabamos alí, e asi estive-
mos ata que acabaron o exame sen pre-
ocuparnos da hora de peche do cen-
tro. Cando íamos saír decatámonos
que xa era noite e que  o centro  esta-
ba pechado,  non había ninguén, todo
estaba escuro;  non sabíamos que fa-
cer xa que non tíiñamos móbiles.
Ppensando un pouco en que tódolos
centros teñen saídas de emerxencia
fuomos ata a porta que vai ao edificio
vermello que dá ao camping e por alí
saímos, saltamos o valado ata o par-
que Pernas Peón coma se fósemos de-
lincuentes non sen arañarnos mans e
pernas polo aramado. Entre risas ce-
lebramos a aventura cun refrixerio no
bar do propio parque...

-Elexindo o nome  para o Instituto

 Aló polo ano mil novecentos no-
venta e seis o centro denominábase
Instituto de Formación Profesional;
logo coa implantación da ESO, Insti-
tuto de Educación Secundaria  polo
cal se decidiu  poñerlle un nome (se-
gundo  normativa da Consellería de
Educación  que obrigaba a facelo a tó-
dolos IES de Galicia, senón serían no-
minados con números, e no noso caso
seriamos denominados Instituto de Edu-
cación Secundaria nº 1 de Viveiro).

Lembro que se promoveu unha  en-
quisa a toda a comunidade educativa
xurdindo varias propostas de nomes,
tanto de persoeiros coma de lugares.
Como é sabido, gañou por maioría
María Sarmiento que foi o que se
adoptou e se aprobou polo Consello
Escolar o cinco de febreiro de mil no-
vecentos noventa e oito.

Seguiremos contando máis historias!

                     -Viveiro Maio 2022-



Na actualidade,
hai oito profesores

que foron alumnos do
noso centro:

Rafael Villar López, Alejandro Fraga
Pardo,  J. Emilio Fdez. Parra,  Pablo

Fdez. Villar,  Jaime Fdez. Villar,  Nés-
tor Timiraos Labaen,  Manuel Rey

Fdez. e  Ramón Martínez Pego.

Noutrora, tamén foron profesores
os exalumnos Francisco Fernández
Campo, José Veiga Candia,  Andrés
García Vázquez, J. Manuel Cociña

Regal,  José Trasancos Díaz, Francis-
co Rivera Álvarez, José Mª Leal Ló-
pez, Pedro Rafael Rivera Fernández,

Vicente Franco Ben,  Juan J. Pardo
Gato, Manolo Álvarez Otero, Genero-
so Díaz Miguez, Juan Luis Otero Fer-

nández, José Ramos Fernández, e
seguro que algúns máis...

Curioso

O 11 de maio os alumnos de 1º de bacharelato, acompañados
polos profesores Xan Fernández Fernández, María Ron Cancio e
Gema Rena Monteserín, visitaron a exposición sobre Os Beatles
no Centro Cultural da Deputación en Ourense e a Catedral con
especial atención ao pórtico do Paraíso. Xa de regreso, pararon

en Monforte para ver o Museo do Ferrocarril.
A viaxe estivo organizada polos departamentos de

Música e Xeografía e Historia.

Viaxe a Ourense

As obras de mellora de eficiencia
enerxética condicionaron a realización
do proxecto inicial que incidía na hu-
manización do patio, polo que se re-
formularon os obxectivos transfor-
mándos en retos mensuais que se fo-
ron traballando dun xeito transversal
na diferentes materias.

Así, en novembro propuxémonos o
#RetoInvestigamos, aproveitando o
traballo do alumnado de Bioloxía de
3º ESO  que realizaron un recoñece-
mento da flora do "Pernas Peón".

En decembro, foi o #RetoReutiiza-
mos en colaboración co departamen-
to de Plástica traballamos na reutili-

zación artística con tapóns e outros
materiais de refugallo.

Xaneiro tróuxonos o #RetoDivulga-
mos. Continuamos coa divulgación de
diferentes rutas, neste curso o Cami-
ño do Mar e a subida ás minas da Sil-
varosa, con obxectivos máis especí-
cos: camiñadas, recollida de lixo, uso
da auga das fontes...

O reto de febreiro deixámosllo á Dele-
gación Provincial de Educación que nos
substituíu a vella caldeira de gasóleo por
outra máis eficiente de biomasa.

O desafío de marzo foi para o alum-
nado de FP Básica do Automóbil  que
renovou as xardineiras do patio e que

prantaron os alumnos de 1º de Bacha-
relato.

Xa en abril, traballamos #RetoCon-
cienciamos coa participación do alum-
nado de 4º de ESO de Bioloxía e un
bo número de profesores; acomete-
mos a limpeza de cinco tramos de ríos
no Concello de Viveiro.

En maio, #RetoReciclamos; para
promover esta conduta contamos coa
presenza de mentores externos.

Finalmente en xuño #RetoPresumi-
mos, elaboramos a preceptiva memo-
ria para a 25ª edición Voz Natura, e
tamén quedamos satisfeitos do traba-
llo realizado.

HUMANIZAMOS O NOSO CENTROHUMANIZAMOS O NOSO CENTROHUMANIZAMOS O NOSO CENTROHUMANIZAMOS O NOSO CENTROHUMANIZAMOS O NOSO CENTRO
REMATAMOS O PROXECTO LU/255REMATAMOS O PROXECTO LU/255REMATAMOS O PROXECTO LU/255REMATAMOS O PROXECTO LU/255REMATAMOS O PROXECTO LU/255

ANO XXVIII, NÚMERO 81
TIRADA 825 EXEMPLARES

DISTRIBUCIÓN GRATUÍTA a alumnos e
profesores: 800 exemplares, por correo

a antigos profesores, institucións, centros
e medios de comunicación: 25

SUBVENCIONA:
EQUIPO DE DINAMIZACIÓN DA LINGUA
GALEGA DO  IES MARÍA SARMIENTO

M A T R Í C U L A S  D E  H O N R AM A T R Í C U L A S  D E  H O N R AM A T R Í C U L A S  D E  H O N R AM A T R Í C U L A S  D E  H O N R AM A T R Í C U L A S  D E  H O N R A
N O  B A C H A R E L A T ON O  B A C H A R E L A T ON O  B A C H A R E L A T ON O  B A C H A R E L A T ON O  B A C H A R E L A T O

Alba Rouco Iglesias e Olga Cortiñas Meitín do Bacharelato Cientí-
fico/Tecnolóxico, xunto con Nerea Maseda Iglesias da modalidade
de Humanidades e Ciencias Sociais, acadaron cadansúas matrícu-

las de honra ao remate da etapa educativa. Parabéns.

“Si añades un poco a lo poco y lo haces así
con frecuencia, pronto llegará a ser mucho.”

(Hesíodo)

SOLUCIÓN AO ENCRUCILLADO DA PÁX. 6
VERTICAIS: 2) Ipanema, 3) Bebedeira, 4) Vieiros 6) Córgomo

HORIZONTAIS: 1) Sil, 5) Penatrevinca, 7) México

 - Reunión de exalumnos -

Xa é  habitual que o alumnado que conformou a última promoción de Mestres In-
dustriais do noso centro (1973-1978), se reúna nun xantar anual de confraternidade;

nesta ocasión, están (de esquerda a dereita, de pé) José Fernández Díaz, Jorge
Quelle Alemparte, Jesús A. Ramíl Fernández, Rosa Rego Rego, Beatriz Río Barrera,

Rosaceli Sánchez Travieso, Antonio Pardo López, Antonio López Gato (exprofe-
sor), Manuel Cora Pérez, José Luis Díaz Cruz, Antonio González Lagares, Alfredo

Álvarez Solla, José Luis Cao López, Margarita Pita López, e José Luis Expósito
Mariño; na mesma orde, agachados, vemos a Juan J. Arias Vale, Vicente Timiraos

Parapar, Laura Pérez Docal, Francisco Cora Fernández e Francisco Casal



O ProvisionalPáxina 24

12345678
12345678
12345678
12345678
12345678
12345678
12345678
12345678
12345678

3º DE ESO

ACCESO INDIRECTO

2º CURSO DE CICLOS DE
GRAO SUPERIOR:

SIST. ELECTROTÉC. E AUTOMATIZ.
ADMINISTRACIÓN E FINANZAS

AUTOMOCIÓN

1º DE ESO

2º DE ESO

1º CURSO DE CICLOS DE
GRAO SUPERIOR:

SIST. ELECTROTÉC. E AUTOMATIZ.
ADMINISTRACIÓN E FINANZAS

AUTOMOCIÓN

1º BACHARELATO:
HUMANID. e CC SOCIAIS
CIENCIAS e TECNOLOXÍA

2º BACHARELATO:
HUMANIDADES e

CIENCIAS SOCIAIS
CIENCIAS e TECNOLOXÍA

2º CURSO DE CICLOS
GRAO MEDIO:

ELECTROMECÁNICA DO VEHÍCULO
I. ELECTROTÉCNICAS E AUTOMAT.
SOLDADURA  -XESTIÓN ADMINIST. M

ACCESO INDIRECTO

1º CURSO DE CICLOS
GRAO MEDIO

ELECTROMECÁNICA DO VEHÍCULO
 I. ELECTROTÉCNICAS  E AUTOMAT.
SOLDADURA- XESTIÓN ADMINIST.

Planificación de estudos no IES María Sarmiento
para o curso 2022/2023 (Réxime Ordinario)

http://ciug.cesga.es/index.html

1º CURSO F.P. BÁSICA
AUTOMOCIÓN

SERVIZOS ADMINISTRATIVOS

2º CURSO F.P. BÁSICA
AUTOMOCIÓN

SERVIZOS ADMINISTRATIVOS

ALUMNOS CON PROBLEMAS ESPECÍFICOS DE
APRENDIZAXE E/OU RISCO DE ABANDONO

ESCOLAR SEN TITULACIÓN ACADÉMICA.
CON 15 ANOS DE IDADE, TENDO CURSADO
3º DE ESO (EXCEPCIONALMENTE 2º DE ESO)

6º DE EDUCACIÓN PRIMARIA

PROBA AVALIACIÓN FINAL
(Titulación ESO)

(ABAU)
AVALIACIÓN DO BACHARELATO

PARA O ACCESO Á UNIVERSIDADE

4º DE ESO
ENSINANZAS

ACADÉMICAS/APLICADAS

Réxime de Ensinanzas de Adultos:
• EDUCACIÓN SECUNDARIA PARA ADULTOS (ESA)

• CICLO MEDIO DE XESTIÓN ADMINISTRATIVA (en oferta modular)
SEMIPRESENCIAL:

• BACHARELATOS: HUMANID. e CC. SOCIAIS  - CIENCIAS e TECNOLOXÍA

1º PMARv

v

PROGR. DE MELLORA DA
APRENDIZAXE E DO

 RENDEMENTO

(excepción)

2º PMAR

